
Mzali Othandekayo 
Uyamukelwa kusifundo:  UJesu uphulukisa impumputhe uBartimewu 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Isenzo 
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

 
Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
 
2.3: Lesisifundo silungele ibanga lesiQinisiso 2. 
2.4: Uyacelwa uthinte uThisha wakho wesiQinisiso uma udinga noma yiluphi usizo 
noma uma udinga ezinye izinsizakufunda kulezi ezingenhla. 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna ukuba 
usethule ngayo. 

  

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Isenzo 
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ecansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela (I Also Want To….) 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo sesiQinisiso -2 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi webandla lakho noma uThisha.  

Isifundo 
Isihloko  UJesu uphulukisa impumputhe uBartimewu 

Umbhalo weBhayibheli  NgokukaMarku 10: 46-52; NgokukaLuka 18: 35-43 
   
Inhloso yesifundo  INkosi uJesu ayizange isishaye indiva isicelo sokukholwa 

esiphikelelayo sika Bartimewu. 
 

Isifundo esifingqiwe: 

• INkosi yayisendleleni eya eJerusalema. 
• Eceleni kwendlela isinxibi esiyimpumputhe, uBartimewu. 
• Wamemeza kakhulu. 
• Abantu bamkhuza ukuba athule, kepha wayelokhu ememeza kakhulu ecela ukuthi uJesu 
amsize. 
• UJesu wamnaka. 
• Ngokukholwa nokwethemba uBartimewu ucela uJesu ukuthi amsize. 
• UJesu Kristu wathi - ukuKHOLWA kwakho kukusindisile. 
• UBartimewu waphinde wabona. 

• Abantu ababebazungezile basibona lesi simangaliso futhi bajabula kakhulu / bahlabeka 
umxhwele. 

• Wayibonga iNkosi uJesu, wayidumisa wayikhazimulisa, wayilandela. 

Ingabe sisho ukuthini lesisifundo kithina namhlanje na?  

• Njengabantwana bakaNkulunkulu kumele sithandaze ngaso sonke isikhathi futhi sitshele 
uNkulunkulu ukuthi yini esikhathazayo nokuthi yini esiyidingayo. 
• Kufanele sibuze ngokholo futhi sikholelwe ukuthi uNkulunkulu uzosisiza futhi asinike lokho 
esikudingayo - hhayi lokho esikufunayo. 
• Kumele sitshele abangane bethu ngemisebenzi emihle iNkosi esenzela yona nsuku zonke. 
• Izimangaliso namuhla zikusimo sokudla, impilo, umama, ubaba, othisha, izinceku, nombhede 
ofudumele! 

 

Eminye imibuzo esingayibuza: 

• Wayehambela kuphi uJesu na? 
Impendulo: Wayehamba eya eJerusalema. 
 
• UJesu wahlangana nobani endleleni na? 
Impendulo: Impumputhe uBartimewu. 
 
• Wayekhubazeke kanjani na? 
Impendulo: Wayeyimpumputhe / Wayengaboni. 
 
• Yini ayefuna ukuthi iNkosi uJesu imenzele kona na? 
Impendulo: Wayefuna ukuthi iNkosi imphulukise / Wayefuna ukuba amehlo akhe abone / 
wayefuna ukubona futhi. 
 
• Yathini iNkosi uJesu kuBhartimewu na? 
Impendulo: "Hamba-ke ukukholwa kwakho kukusindisile." 
 
• UBartimewu wabese wenzani na? 
Impendulo: Wadumisa INkosi / Wadumisa futhi wayilandela iNkosi. 
 
• Yini okufanele sibe nayo lapho sikhuleka kuNkulunkulu na? 
Impendulo: Kufanele sibe nokholo ukuze uNkulunkulu aphendule imikhuleko yethu. 

UMkhuleko kaBaba noMama ngaphambi kwesifundo: 
Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 

Baba siyakubonga ngalolusuku. 

Umsebenzi waKho mkhulu Nkosi ethandekayo futhi siyakubonga ukuba nathi sibeyingxenye 
yalomsebenzi omuhle kangaka.  

Siyakubonga ukuba sikhonze abantwana bethu besiKole sangeSonto ngaphansi kwalezizimo. 

Busisa zonke izingane zethu, abazali kanye nothisha besiKole sangeSonto nomaphi lapho 
behlangana khona ukufundisa izifundo zabo. 

Ngisebenzise manje njengethuluzi ukuletha izwi laKho ezinganeni zethu ukuze izingane zethu 
ziwuqonde umsebenzi waKho wensindiso. 

Egameni lika Jesu ngiyakhuleka "Amen". 


